1. Pasaia da esparrua bere geroa definitzeko orduan akordioa bultzatu eta errazteko. Horretantxe ahaleginduko gara denok, gutako bakoitza geure arloan, eta hor ez dugu bazterkeriarik onar- tuko. Gure etorkizunari buruzko erabakiak Pasaian hartuko dira, eta hortaz, beste administra- zio batzuen esku-sartzeak ez dira onartuko, haien ideiak, proiektuak eta ekarpenak kontuan hartuko badira ere.

2.
Udalak, Pasaiako herritarrak gertutik ordezkatzen dituen erakundea den aldetik, gure geroari buruzko erabaki estrategikoak hartuko ditu, pasaitarrek gure herriarentzat zehazten diren es- trategia eta proiektuei buruz informazio guztia izan dezaten, hartara analisiak egin, aztertu eta eztabaidatzeko modua izateko.

3.
Portua (portuko instalazioen %65 Pasaiako udalerrian daude), haren eremuak eta jarduera, gure nortasunaren zati garrantzitsua izan dira. Giltzarri izaten jarraitu behar dute Pasaiakoetorkizunaren garapenerako. Konpromisoa hartzen dugu LA HERRERAKO ANTOLAMENDURAKO PROPOSAMENA (haren irizpideak eta helburuak Udalak 2011ko maiatzean onartu zituen) gara- tzeko, eta udal estrategiarako plangintza egin eta garatzeko eremu horien erabilera hain zuzen portua-hiria ikuspegitik egiteko, egungo egoeratik harago joan dadin eta jarduera sozio- ekonomikoetan hobekuntzak lor daitezen, batez ere La Herreran.

Halaber, konpromisoa hartzen dugu gaur egun portuaren inguruan egiten diren jarduerak in- guruko bizilagunon bizi-kalitatea ez kaltetzeko moduan egin daitezen, eta berdin ingurumenari dagokionez.

4.
Pasaiaren biziberritzea eta inguruko eremuena urteak dira prozesu dinamiko gisa definitu zela, eta hasi zela ere bai. Konpromisoa hartzen dugu gure herriaren partaidetza-prozesuen emai- tza eta ondorioak bultzatzeko.

5.
Behean sinatzen dugunok, bakoitza geure jardun eremuetan, Pasaia erabakitze gune eta pasai- tarrak erabakitze subjektu izan daitezen jarraituko dugu lanean.
